
ВЛАДА НА РЕПУБЛИКА СЕВЕРНА МАКЕДОНИЈА
288.

Врз основа на член 32 став (2) од Законот за јавните набавки(*) („Службен весник на Република Македонија„ 
бр. 24/19), Владата на Република Северна Македонија, на седницата одржана на 14 јануари 2020 година, донесе

У Р Е Д Б А
ЗА ЗАЕДНИЧКИОТ ПОИМНИК ЗА ЈАВНИ 

НАБАВКИ (*)

Член 1
Со оваа уредба се утврдува Заедничкиот поимник за јавни набавки  (Common Procurement Vocabulary) – во на-

тамошниот текст ЗПЈН/CPV, како референтна номенклатура што се применува во постапките за доделување на до-
говори за јавни набавки, за означување и опис на предметот на јавната набавка.

 Со оваа уредба се врши усогласување со РЕГУЛАТИВА (ЕЗ) БР. 213/2008 НА КОМИСИЈАТА oд 28 декември 2007 година, за измену-
вање на Регулативата (ЕЗ) бр. 2195/2002 на Европскиот парламент и на Советот за Заедничкиот поимник за јавни набавки (ЗПJН) и Ди-
рективата 2004/17/EЗ и Директивата 2004/18/EЗ на Европскиот парламент и на Советот за постапките на јавни набавки, во однос на ре-
визијата на ЗПJН.

Член 2
Со ЗПЈН/CPV се воспоставува и однос со Привремената централна класификација на производи на Обединети-

те Нации (Provisional Central Product Classification of the United Nations, во натамошниот текст – CPC Prov.), Оп-
штата индустриска класификација на економски активности во рамките на Европските заедници (General Industrial 
Classification of Economic Activities within the European Communities, во натамошниот текст NACE Rev.1) и  Комби-
нираната номенклатура (Combined Nomenclature – во натамошниот текст  CN).

Член 3
ЗПЈН/CPV се состои од:
Дел I.  Главен поимник,  
Дел Iа Дополнителен поимник,
Дел II  Табеларен приказ помеѓу ЗПЈН/CPV и CPC Prov. 
Дел III  Табеларен приказ помеѓу  ЗПЈН/CPV и NACE Rev.1 и
Дел IV Табеларен приказ помеѓу ЗПЈН/CPV и CN.

Член 4
Главниот поимник се состои од нумерички шифри и текст кој ги објаснува стоките, работите или услугите што 

претставуваат предмет на договорот за јавна набавка.
Нумеричката шифра се состои од осум цифри и посебна деветта цифра која ги потврдува претходните осум ци-

фри и тоа:
- првите две цифри ги идентификуваат одделите  (XX000000-Y),
- првите три цифри ги идентификуваат групите    (XXX00000-Y),
- првите четири цифри ги идентификуваат класите (XXXX0000-Y),
- првите пет цифри ги идентификуваат категориите (XXXXX000-Y).
Со последните три цифри се обезбедува повисок степен на прецизност во рамките на секоја категорија.

Член 5
Дополнителниот поимник се користи за проширување на описот на предметот на договорот за јавна набавка и 

се состои од алфанумеричка шифра со соодветен текст кој овозможува подетален опис на посебната природа или 
местоположбата на предметот на договорот за јавна набавка.

Алфанумеричката шифра е составена од: 
- прво ниво кое содржи буква што одговара на одреден сектор,
- второ ниво кое содржи буква што одговара на одредена група,
- трето ниво кое содржи три цифри од кои две цифри служат за подетална поделба, а третата цифра служи за 

потврдување  на претходните две цифри. 

Член 6
Во случај на различни толкувања поради евентуални разлики помеѓу номенклатурата ЗПЈН/CPV и номенклату-

рата NACE Rev.1, односно помеѓу номенклатурата ЗПЈН/CPV и номенклатурата CPC, се применува номенкла-
турaта NACE Rev.1, односно  номенклатурата CPC.

Член 7
ЗПЈН/CPV е даден во прилог кој е составен дел на оваа уредба.

Член 8
Со денот на влегувањето во сила на оваа уредба претстанува да важи Уредбата за Општиот поимник за јавни 

набавки („Службен весник на Република Македонија“ бр. 168/08).

Член 9
Оваа уредба ќе се применува до денот на приемот на Република Северна Македонија во Европската Унија.

Член 10
Оваа уредба влегува во сила наредниот ден од денот на објавувањето во „Службен весник на Република Север-

на Македонија“.

    Бр. 45-9629/1-19                                                Претседател на Владата
14 јануари 2020 година на Република Северна Македонија,
             Скопје                                                   Оливер Спасовски, с.р.

 www.slvesnik.com.mk                                                                                                    contact@slvesnik.com.mk
 Издавач: ЈП СЛУЖБЕН ВЕСНИК НА РЕПУБЛИКА СЕВЕРНА МАКЕДОНИЈА, ц.о. – Скопје
 бул. „Партизански одреди” бр. 29. Поштенски  фах 51.
 Директор и одговорен уредник – Мартин Костовски
 телефон:  +389-2-55 12 400  
 телефакс: +389-2-55 12 401  
 Претплатата за 2020 година изнесува 12.200,00 денари. 
 „Службен весник на Република Северна Македонија“ излегува по потреба. 
 Рок за рекламации: 15 дена.
 Жиро-сметка: 300000000188798.  
 Депонент на  Комерцијална банка, АД  – Скопје. 
 Печат: Печатница ЕВРОПА 92 ДООЕЛ, Кочани.
 Цената на овој број е 450 денари.

